
KHUTBAH JUMAAT 
 

“PERPADUAN ASAS KEHARMONIAN NEGARA” 
Sempena Hari Kebangsaan  

(29 Ogos 2025M/ 05 Rabiulaawal 1447H) 
___________________________________________________________________________________________________________________________ 

 

 لاَ هُدَحْوَ اللهُ َّلاإِ هَـٰلَإِ لاَ نْأَ دُهَشْأَ .دِيْمِحَـلْا نيِِّغَلْا ِِّٰ+ دُمْحَـلْاَ ،ِِّٰ+ دُمْحَـلْاَ
 هُدُبْعَ ادًَّمحَـمُ Oَدَيِّسَ َّنأَ دُهَشْأَوَ .دٌيْهِشَ ءٍيْشَ لِّكُ ىلَعَ وَهُوَ ،هُلَ كَيْرِشَ
  .دِيْدَِّسلا لِوْقَلْاوَ ةِحمََّْرلVِ ثُوْعُْـبمَـلْا هُلُوْسُرَوَ
 .ايرًْثِكَ امًيْلِسْتَ مْلِّسَوَ هِبِحْصَوَ هِلِآ ىلَعَوَ دٍَّمحَـمُ Oَدِيِّسَ ىلَعَ لِّصَ َّمهَُّللاَ
 .نَوْمُلِسْمُ مْتُـْنأَوَ َّلاإِ َّنتُوْمُـتَ لاَوَ هِتِاقَـُت َّقحَ اللهَ اوْقَُّـتاِ ،اللهِ دَابَعِ ايَـَف ،دُعْـَب اَّمأَ

 

Kaum muslimin yang dirahmati Allah, 
Marilah kita bersama-sama dan bersungguh-sungguh 
mempertingkatkan keimanan dan ketaqwaan kepada Allah 

subhanahu wata’ala. Laksanakanlah segala perintah-Nya dan 

tinggalkanlah segala larangan-Nya. Semoga kita memperoleh 

kejayaan dan kebahagiaan di dunia dan kehidupan yang hakiki di 

akhirat nanti.  
 

Berikanlah perhatian yang sepenuhnya kepada khutbah yang 

disampaikan. Hindarkanlah daripada segala tindakan yang boleh 

menghapuskan pahala Jumaat seperti menggunakan telefon bimbit, 

berbual-bual dan sebagainya. Khutbah pada kali ini, khatib ingin  

membawa para jemaah mendengar dan mengamati tajuk yang amat 

penting kepada masyarakat iaitu ‘Perpaduan Asas Keharmonian 
Negara '.  

Kaum muslimin yang dirahmati Allah, 
Marilah kita bersama-sama menzahirkan rasa syukur yang tidak 

terhingga ke hadrat Allah subhanahu wata‘ala kerana dengan limpah 

rahmat dan kasih sayang-Nya, kita masih diberi peluang untuk 

menikmati nikmat iman, Islam, dan keamanan dalam negara yang 

kita cintai ini. Pada tanggal 31 Ogos ini, kita akan sekali lagi 

menyambut Hari Kebangsaan sebagai satu peringatan akan betapa 

mahalnya harga sebuah kemerdekaan. Namun lebih daripada itu, 

kita juga wajib mensyukuri nikmat perpaduan yang menjadi asas 

kepada kemakmuran dan keselamatan negara kita, khususnya 

negeri Sarawak yang terdiri daripada pelbagai bangsa dan agama. 
 

Perpaduan bukan sekadar slogan atau retorik politik, tetapi ia adalah 

perintah Allah yang wajib dipelihara oleh setiap Muslim. Allah Ta‘ala 

berfirman dalam Surah Ali ‘Imran, ayat 103: 
 مْتُنكُ ذْإِ مْكُيْلَعَ َِّ+ٱ تَمَعْنِ ا۟ورُكُذْٱوَ ۚ ا۟وقَُّرفَـَت لاَوَ اعًيجمَِ َِّ+ٱ لِبْبحَِ ا۟ومُصِتَعْٱوَ
 ... انًوَٰخْإِ ٓۦهِتِمَعْنِبِ متُحْبَصْأَفَ مْكُبِولُـُق ينَْبَ فََّلأَفَ ءًآدَعْأَ

 

Maksudnya: Dan berpegang-teguhlah kamu semuanya kepada tali 

Allah (ugama Islam), dan janganlah kamu berpecah-belah; dan 

kenanglah nikmat Allah kepada kamu ketika kamu bermusuh-

musuhan (semasa jahiliyah dahulu), lalu Allah menyatukan di antara 

hati kamu (sehingga kamu bersatu-padu dengan nikmat Islam), 

maka menjadilah kamu dengan nikmat Allah itu orang Islam yang 

bersaudara ... 

Kaum muslimin yang dikasihi, 
Ayat-ayat al-Quran ini bukan sekadar sejarah dan tidak hanya lalu di 

pendengaran kita, tetapi peringatan yang terus relevan sepanjang 

zaman dan harus diambil perhatian. Sebelum datangnya Islam, 

masyarakat Arab saling berbunuhan, berdendam dan hidup dalam 

perpecahan. Namun apabila datangnya cahaya Islam, mereka 

menjadi bersatu-padu, hidup dalam kasih sayang, saling membantu 

dan sanggup berkorban demi agama dan saudara mereka. 
 

Demikian jugalah kita di negara ini, khususnya di Sarawak. Meskipun 

berbeza kaum dan budaya, kita hidup bersama dalam aman dan 

damai kerana perpaduan yang dijalin atas dasar saling menghormati 

dan nilai-nilai Islam yang murni. Maka wajiblah kita menjaga 

perpaduan ini dengan penuh amanah dan tanggungjawab, kerana 

perpecahan hanya akan membawa kehancuran dan membuka ruang 

kepada musuh-musuh Islam untuk merosakkan masyarakat kita. 

Allah subhanahu wata‘ala juga menegaskan dalam Surah al-Anfal, 

ayat 63: 

 مِِْ}ولُـُق ينَْبَ تَفَّْلأَ آَّم اعًيجمَِ ضِرْلأَْٱ فىِ امَ تَقْفَنأَ وْلَ ۚ مِِْ}ولُـُق ينَْبَ فََّلأَوَ
 )٦٣( مٌيكِحَ زٌيزِعَ ۥهَُّنإِ ۚ مْهُـَنْـيـَب فََّلأَ ََّ+ٱ َّنكِـٰلَوَ

 

Maksudnya: Dan Dia telah menyatukan hati mereka. Sekiranya 

kamu membelanjakan semua (kekayaan) yang ada di bumi ini, 

nescaya kamu tidak akan dapat menyatukan hati mereka. Akan 

tetapi Allah telah menyatukan mereka. Sesungguhnya Dia Maha 

Kuasa lagi Maha Bijaksana. 

Ini menunjukkan bahawa perpaduan yang sebenar lahir dari 

keikhlasan dan petunjuk Allah subhanahu wata'ala, bukan semata-

mata hasil usaha manusia. Maka, marilah kita memohon kepada 

Allah subhanahu wata'ala agar terus menyatukan hati kita semua di 

atas dasar taqwa dan keimanan. 
 

Kaum muslimin yang dirahmati Allah, 
Perpaduan umat juga mesti diterjemahkan dalam bentuk amalan: 

saling membantu, menghormati perbezaan, tidak menimbulkan 

permusuhan, serta menjauhi fitnah dan provokasi. Firman Allah 

subhanahu wata'ala dalam Surah al-Hujurat, ayat 10: 
 نَوحمَُرْـُت مْكَُّلعَلَ ََّ+ٱ ا۟وقَُّـتٱوَ ۚ مْكُيْوَخَأَ ينَْبَ ا۟وحُلِصْأَفَ ةٌوَخْإِ نَونُمِؤْمُلْٱ اََّنمإِ

Maksudnya: Sebenarnya orang yang beriman itu adalah 

bersaudara, maka damaikanlah di antara dua saudara kamu (yang 

bertelingkah) itu; dan bertaqwalah kepada Allah supaya kamu 

beroleh rahmat. 
 

Dalam Surah Al-Ma’idah, ayat 2, Allah menegaskan lagi: 
 …نِاوَدْعُلْاوَ ثمِْلإِْا ىلَعَ اونُوَاعَـَت لاَوَ ،ىٰوَقَّْـتلاوَ برِِّلْا ىلَعَ اونُوَاعَـَتوَ…

Maksudnya: "…Dan tolong-menolonglah kamu dalam perkara 

kebaikan dan taqwa, dan jangan tolong-menolong dalam dosa dan 

permusuhan." 
 

Oleh itu, jemaah sekalian, marilah kita suburkan perpaduan dengan 

nilai-nilai Islam yang luhur. Bermula dari keluarga, ke tempat kerja, 

sekolah, kampung dan seluruh masyarakat. Jadilah kita umat yang 

kuat kerana bersatu, bukan umat yang lemah kerana berpecah. 

Mengakhiri khutbah pada hari ini, beberapa perkara yang boleh kita 

ambil sebagai peringatan dan kewajipan besama; 
 

Pertama: Memelihara perpaduan merupakan satu kewajipan 

agama; 
 

Kedua  : Umat Islam adalah bersaudara, maka pelihara dan 

perkasakanlah persaudaran ini; 
 

Ketiga : Memelihara keamanan dan kedamaian dalam kepelbagaian 

kaum dan budaya di Sarawak merupakan satu tuntutan agama dan 

tanggungjawab semua anak watan. 
 

Marilah kita bersama-sama menghayati firman Allah subhanahu 

wata‘ala di akhir ayat 103, Surah Ali ‘Imran: 

ك
,

ذ
 نَودُتََْ� مْكَُّلعَلَ ۦهِتِٰ%يَاءَ مْكُلَُ َّ+ٱ ينُِّبَـُي كَلَِٰ

 

Maksudnya: Demikianlah Allah menjelaskan kepada kamu ayat-

ayat keterangan-Nya, supaya kamu mendapat petunjuk hidayah-

Nya. 
 

Mudah-mudahan kita semua termasuk dalam kalangan orang yang 
bersyukur, yang memelihara perpaduan dan mendapat petunjuk 

serta rahmat daripada Allah subhanahu wata‘ala. 

Vََتَِ�لآا نَمِ هِيْفِ امَـبِ مْكَُّ�إِوَ نيِعَفَـَنوَ ،مِيْظِعَلْا نِاءَرْقُلْا فىِ مْكُلَوَ ليِْ اللهُ كَر 
 لُوْـُقأَ .مُيْلِعَلْا عُيْمَِّسلا وَهُ هَُّنإِ هُتَوَلاَتِ مْكُنْمِوَ نيِّمِ لََّبقَـَتوَ ،مِيْكِحَـلْا رِكْذِّلاوَ
 تِامَلِسْمُلْاوَ ينَْمِلِسْمُلْا رِئِآسَلِوَ مْكُلَوَ ليِْ مَيْظِعَلْا اللهَ رُفِغْـَتسْأَوَ ،اذَهَ يْـلِوْـَق
 رُوْفُغَلْا وَهُ هَُّنإِ هُوْرُفِغْـَتسْافَ تِاوَمْلأَْاوَ مْهُْـنمِ ءِايَحْلأَا تِانَمِؤْمُلْاوَ ينَْنِمِؤْمُلْاوَ
 .مُيْحَِّرلا

KHUTBAH JUMAAT KEDUA 
_____________________________________________________________ ______________________________________________________________ 

 

 اللهُ َّلاإِ هَــٰـلَإِ لاَ نْأَ دُهَشْأَ .رَمَأَ امَكَ ايرًثِكَ ادًحمَْ ِِّٰ+ دُمْحَـلْاَ .ِِّٰ+ دُمْحَـلْاَ
 لِّصَ َّمهُلّٰلاَ .هُلُوْسُرَوَ هُدُبْعَ ادًَّمحَـمُ Oَدَيِّسَ َّنأَ دُهَشْأَوَ ،هُلَ كَيْرِشَ لاَ هُدَحْوَ
 ،دُعْـَب اَّمأَ .ينَْعِجمَْأَ هِبِاحَصْأَوَ هِلِأٰ ىٰلَعَوَ دٍَّمحَـمُ Oَدِيِّسَ ىٰلَعَ كْرVَِوَ مْلِّسَوَ
 .نَوْحُلِفْـُت مْكَُّلعَلَ هِتِاقَـُت َّقحَ اللهَ اوقَُّـتاِ ،اللهِ دَابَعِ ايَـَف

Kaum muslimin yang dirahmati Allah, 
Marilah kita terus mengimarahkan masjid dan surau dengan solat 

fardu berjemaah dan majlis ilmu. Peliharalah solat lima waktu, begitu 

juga pastikan ahli keluarga kita menunaikannya. Perkukuhkanlah 

perpaduan dengan saling menghormati dan mengasihi dalam 

kalangan masyarakat  demi kestabilan, kemakmuran dan 

keharmonian di Sarawak. Pastikan rezeki yang kita perolehi adalah 

halal lagi baik. Daripada Abdullah bin Abbas radiallahu anhuma 

bahawa Rasulullah sallallahu alaihi wasallam bersabda: 

 دٍَّممحَُ سُفْـَن يذَِّلاوَ ،ةِوَعَّْدلا بَاجَتَسْمُ نْكُتَ كَمَعَطْمَ بْطِأَ ،دُعْسَ َ�((
 ينَعِبَرْأَ لَمَعَ هُنْمِ لَُّبقَـَتـُي امَ هِفِوْجَ فيِ مَارَلحَْا ةَمَقُّْللا فُذِقْـَيلَ دَبْعَلْا َّنإِ ،هِدِيَبِ
 ))هِبِ لىَوْأَ رُاَّنلافَ Vَرِّلاوَ تِحُّْسلا نَمِ هُمُلحَْ تَبَـَن دٍبْعَ اَُّيمأَوَ ،امًوْـَي

Maksudnya: Wahai Saad! Elokkanlah makananmu, engkau akan 

jadi orang yang mustajab doa. Demi (Tuhan) Yang nyawa 

Muhammad di tangan-Nya, sesungguhnya seseorang hamba yang 

mencampakkan satu suapan yang haram ke dalam rongganya, 

lantas tidak diterima daripadanya amal selama empat puluh hari”. 

Dan Baginda menambah: “Mana-mana hamba yang tumbuh 

dagingnya dari yang haram dan riba, maka Nerakalah yang layak 

dengannya. 
(Hadis riwayat Imam al-Tabarani) 

 

Selain itu, kita hendaklah bersungguh-sungguh menghindarkan diri 

dan ahli keluarga daripada terjebak dengan penyalahgunaan dadah 

dan perjudian, agar kehidupan kita selamat, bahagia dan sejahtera.  
 

Pada hari yang mulia ini juga, perbanyakkanlah selawat ke atas Nabi 

Muhammad sallallahu alaihi wasallam seperti yang diperintahkan 

oleh Allah subhanahu wata'ala dalam Surah al-Ahzab, ayat 56: 

 هِيْلَعَ ا۟وُّلصَ ا۟ونُمَاءَ نَيذَِّلٱ اهَُّـيأَـــٰٓــيَ ۚ بىَِِّّنلٱ ىلَعَ نَوُّلصَيُ ۥهُتَكَئِـٰٓلَمَوَ ََّ+ٱ َّنإِ
 .امًيلِسْتَ ا۟ومُلِّسَوَ
 تَيَّْلصَ امَكَ ،دٍَّمحَـمُ Oَدِيِّسَ لِأٰ ىٰلَعَوَ دٍَّمحَـمُ Oَدِيِّسَ ىٰلَعَ لِّصَ َّمهُلّٰلاَ
 دٍَّمحَـمُ Oَدِيِّسَ ىٰلَعَ كْرVَِوَ ،مَيْهِارَـْبإِ Oَدِيِّسَ لِأٰ ىٰلَعَوَ مَيْهِارَـْبإِ Oَدِيِّسَ ىٰلَعَ
 لِأٰ ىٰلَعَوَ مَيْهِارَـْبإِ Oَدِيِّسَ ىٰلَعَ تَكْرVََ امَكَ ،دٍَّمحَـمُ Oَدِيِّسَ لِأٰ ىٰلَعَوَ
 .دٌيْجِـمَ دٌيْحمَِ كََّنإِ ،ينَْمِلَاعَلْا فيِْ ،مَيْهِارَـْبإِ Oَدِيِّسَ
 رَمَعُوَ رٍكْبَ بيِْأَ انَتِادَاسَ ،ينَْيِّدِهْمَلْا نَيْدِشِاَّرلا ءِافَلَخُـلْا نِعَ َّمهَُّللا ضَرْاوَ
 .نِيْدِّلا مِوْـَي لىَإِ نٍاسَحْإِـبِ مْهُـلَ ينَْعِبِاَّتلاوَ ةِبَاحََّصلا نِعَوَ ،يٍّلِعَوَ نَامَثْعُوَ
 مْهُْـنمِ ءِآيَحْلأَاْ تِانَمِؤْمُلْاوَ ينَْنِمِؤْمُلْاوَ تِامَلِسْمُلْاوَ ينَْمِلِسْمُلْلِ رْفِغْا َّمهُلّٰلاَ
 .تِاجَاحَـلْا يَضِاقَ َ�وَ تِاوَعََّدلا بُيْجِـمُ بٌيْرِقَ عٌيْسمَِ كََّنإِ .تِاوَمْلأَْاوَ

Ya Allah! Bantulah saudara-saudara kami di mana sahaja mereka 

berada, khususnya di negara Palestin. Kurniakanlah kepada mereka 

perlindungan, keselamatan, keamanan, keselesaan dan 

kemenangan dalam menghadapi musuh yang sentiasa menganggu 

mereka. Angkatkanlah dan hilangkanlah daripada mereka bala 

bencana, kesedihan, peperangan dan permusuhan dengan limpah 
rahmat-Mu, Wahai Tuhan Yang Maha Pemberi Rahmat.  
 

Ya Allah, ampunilah dosa-dosa dan kesalahan kami, ibu bapa kami,  

ahli keluarga dan guru-guru kami. Limpahkanlah kesejahteraan, 

kedamaian dan kebahagiaan kepada kami semua dalam kehidupan 

di dunia dan di akhirat. 
 

Ya Allah, Ya Rahman, Ya Rahim! Berikanlah taufiq dan hidayat-Mu 

kepada kami semua dan juga kepada pemimpin-pemimpin Negara 

kami, khasnya kepada Seri Paduka Baginda Yang di-Pertuan Agong 

Malaysia, dan juga pemimpin-pemimpin negeri kami, khususnya 

Tuan Yang Terutama Yang di-Pertua Negeri Sarawak. 

Ya Allah, hindarkanlah kami daripada melakukan rasuah dan sifat 

terkeji yang menyeleweng daripada undang-undang negara. 

Jauhilah kami dan keturunan kami daripada penyalahgunaan dadah. 

Jadikanlah kami ummah yang berkualiti, berintegriti serta terbilang 

demi mencapai negara yang maju dan makmur serta mendapat 

perlindungan-Mu, ya Allah.  

Ya Allah, Ya Dzal Jalali Wal Ikram! pertahankan perpaduan dan 

kesatuan kami dengan pegangan Ahli Sunnah Wal Jamaah dalam 

seluruh nilai kehidupan kami. Limpahkanlah pada kami nikmat 



10 
 

keselamatan, keafiatan, kelapangan dan ketenangan hidup serta 

hindarilah kami daripada segala musibah, wabak penyakit dan 

segala perkara yang tidak diingini. 

 ،ينْمِأٰ .رِاَّنلا بَاذَعَ انَقِوَ ةًنَسَحَ ةِرَخِلآاْ فيِوَ ةًنَسَحَ ايَـْنُّدلا فيِ انَتِأٰ آنََّـبرَ
 .ينَْمِلَاعَلْا َّبرَ َ� ينْمِأٰ
 نِعَ ىٰهَْـنـَيوَ بىَٰرْقُلْا يذِ ءِآتَيإِوَ .نِاسَحْلإِاْوَ لِدْعَلVِْ رُمَُْ° اللهَ َّنإِ .اللهِ دَابَعِ
 مَيْظِعَلْا اللهَ اورُكُذْافَ .نَوْرَُّكذَتَ مْكَُّلعَلَ مْكُظُعِيَ .يِغْـَبلْاوَ رِكَنْمُلْاوَ ءِآشَحْفَلْا
 رُكْذِلَوَ .مْكُطِعْـُي هِلِضْفَ نْمِ هُوْـلُأَسْاوَ .مْكُدْزِيَ هِمِعَنِ ىٰلَعَ هُوْرُكُشْاوَ .مْكُرْكُذْيَ

 .ةِلاََّصلا اومُيْقِأَ .نَوعُـَنصْتَ امَ مُلَعْـَي اللهُوَ .برَُكْأَ اللهِ


